
EAJ-PNVk gardentasuna eta herritarren parte-hartzea bultzatzen ditu Aiaran, udal osoko bilkurak streaming bidez emateko eskaerarekin

· Ekimen honen helburu nagusia udal-kudeaketa eta -erabakiak herritar guztiei hurbiltzea da, batez ere denbora, distantzia edo mugikortasuna dela-eta bertaratu ezin diren herritarrei

Aiara, 2024ko maiatzaren 24a. – Aiarako EAJ-PNVren Udal Taldeak eskaera ofiziala aurkeztu du Udalean egindako osoko bilkurak streaming bidez emateko. Proposamen honen helburua da udal kudeaketa herritarrengana hurbiltzea, herritarrei aukera emanez hartzen diren erabakiak gertutik jarraitzeko eta saioetan planteatutako eztabaidak eta proposamenak bertatik bertara ezagutzeko.
Udal osoko bilkurak streaming bidez emateak onura handiak dakartza; izan ere, herritarrei aukera ematen die saioetara edozein lekutatik sartzeko, eta hori bereziki baliagarria da denbora, distantzia edo mugikortasuna dela-eta bertaratu ezin direnentzat. Gainera, gobernu gardenagoa sustatzen du, eta aukera ematen dio komunitateari bere udalerriari eragiten dioten erabakiei eta eztabaidei buruz denbora errealean informatuta egoteko. Sarbide ireki honekin, herritarren parte-hartzea areagotzea espero da, bizilagunak hobeto informatuta eta udal gaietan inplikatuta egongo baitira.
Gentza Alamillo EAJ-PNVren Aiarako Udal Taldearen bozeramaileak nabarmendu duenez, "udal osoko bilkurak streaming bidez ematea urrats garrantzitsua da Udal gardenago eta parte-hartzaileago bat eraldatzeko bidean. Horregatik, eskaera honek udal talde guztien babesa izango duela espero dugu, izan ere, gure udalerriko herritar guztiei gobernu ona lortzen eta informazioa eskuratzen lagunduko die".
Alamillok, halaber, osoko bilkurak grabatzeko eta emititzeko kanpoko laguntza behar dela azpimarratu du, Udalean ikus-entzunezko baliabideak eta langileak falta direlako. Horretarako, "osoko bilkurak emateko kanpoko laguntza kontratatzea proposatzen dugu, epe ertainean akta digitala martxan jartzen den bitartean", jarraitu du.
Aiarako EAJren Udal Taldeak uste du osoko bilkurak streaming bidez ematea ezinbesteko neurria dela Aiarako gardentasuna, herritarren parte-hartzea eta gobernu ona indartzeko.

